
Türkmen  gahrymanlary  —  №271:  Geldi  Gurbanmyradow  Türkmen
gahrymanlary: GELDI GURBANMYRADOW

Beýik  Watançylyk  Urşy  ýyllarynda  gaýduwsyz  brýanskili
partizanlaryň  hatarynda  söweşen  gerçekleriň  biri  Geldi
Gurbanmyradowdyr.  Geldi  Gurbanmyradow  uly  bolmadyk  partizan
toparyna baş bolup, faşistleriň üsti adamly we tehnikaly iki
eşelonyny  agdarypdyr,  mergen  (snaýper)  tüpeňi  bilen
gitlerçileriň 35-sini ýok edipdir we söweş edermenlikleriniň
hasabyny  özüniň  esger  kemeriniň  ýüzünde  bellijekler  bilen
ýöredipdir.  Ol  1942-nji  ýylyň  noýabr  aýynda  duşman
galagoşunyny  (garnizonyny)  ýok  etmek  ugrundaky  gazaply
çaknyşykda  gahrymanlarça  gurban  bolupdyr.  Ony  özüniň  hasap
ýöreden kemeri bilen bile jaýlapdyrlar. G.Gurbanmyradow söweş
edermenlikleri  üçin  «Watançylyk  urşy”  ordeniniň  I
derejelisine,  “Gyzyl  Ýyldyz”  ordenine,  “Söweşjeň  hyzmatlary
üçin”  diýen  medala,  “Watançylyk  urşunyň  partizany”  diýen
medalyň II derejelisine mynasyp bolýar[1, 494 s., 2].

